ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ  30-Ի N 642-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]1. «Հայաստանի Հանրապետության կառավարության 2019 թվականի մայիսի 30-ի N 642-Ն որոշման մեջ փոփոխություն կատարելու մասին» ՀՀ Կառավարության որոշման նախագծի ընդունումը պայմանավորված է  բնակչության առավել խոցելի խմբերին բժշկական օգնության, սպասարկման և համապատասխան դեղերի տրամադրման ծառայությունները մատչելի ու հասանելի դարձնելու Առողջապահության նախարարության քաղաքականությամբ, ինչպես նաև ՀՀ կառավարության 2019 թվականի հունվարի 24-ի N 50-Ն որոշմամբ: Մասնավորապես` վերոգրյալ որոշմամբ ընտանիքի անապահովության սահմանային միավորի մեծությունը սահմանվել է «28.01» միավոր, նախկին «30.01» միավորի փոխարեն: Ելնելով վերոնշյալից անհրաժեշտություն է առաջացել կատարել փոփոխություն ՀՀ կառավարության 2019 թվականի մայիսի 30-ի N 642-Ն որոշման մեջ  շահառուների ցանկում ընդգրկված անձանց դեղերով ապահովելու շրջանակը ընդլայնելու նպատակով:  
 2. Առաջարկվող կարգավորումների բնույթը
1. Ներկայումս գործող որոշման հավելված 1-ով հաստատված ցանկում ընտանիքի սոցիալական գնահատման համակարգում հաշվառված 30.01 և ավելի բարձր անապահովության միավոր ունեցող նպաստառուներին դեղերը հատկացվում են դրանց արժեքի լրիվ փոխհատուցմամբ: Նախագծի ընդունման արդյունքում  28.01 անապահովության միավոր ունեցող նպաստառուներին դեղերը կհատկացվեն դրանց արժեքի լրիվ փոխհատուցմամբ: Գործող որոշմամբ հաստատված 30.01 անապահովության միավոր ունեցող շահառուների թիվը կազմում է շուրջ 200 000 շահառու: Փոփոխություն իրականացնելու դեպքում գործող շահառուների թվին ավելանում է 6114 շահառու:
Միաժամանակ, ներկայումս գործող որոշման հավելված 1-ով հաստատված ցանկում ընդգրկված են շահառուներ, որոնց դեղերը հատկացվում են մասնակի փոխհատուցմամբ, սակայն որոշման փոփոխության արդյունքում, դեղերը կհատկացվեն դրանց արժեքի լրիվ փոխհատուցմամբ: Այդ շահառուների թիվը կազմում է 21100 շահառու: Ընդհանուր շահառուների թիվը կազմում է` 27206 շահառու: 
 Ինչպես նաև անհրաժեշտ է հաշվի առնել, որ 28.01 անապահովության միավոր ունեցող նպաստառուներին, համաձայն կառավարության 2020 թվականի ապրիլի 23-ի թիվ 622-Ն որոշման, տրամադրվում է պետության կողմից երաշխավորված անվճար հիվանդանոցային բժշկական օգնություն:   

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակմանը մասնակցել են Հայաստանի Հանրապետության առողջապահության նախարարության աշխատակազմի  դեղորայքային քաղաքականության և բժշկական տեխնոլոգիաների և իրավաբանական վարչությունները:

4. Ակնկալվող արդյունքը
Նախատեսվում է ունենալ բժշկական օգնության և սպասարկման հասանելի համակարգ` բնակչության սոցիալապես անապահով, առավել խոցելի խմբերի և համապատասխան պացիենտների համար: 

